
Ministarstvo za pitanje boraca i ratnih vojnih invalida, postupajući po Zaključku 

Skupštine Unsko-sanskog kantona broj: 01-02-4-418/22 od 29.03.202.godine, poziva 

predstavnike zakonodavne i izvršne vlasti Unsko-sanskog kantona, predstavnike kantonalnih 

upravnih organizacija, javnih ustanova, fondova, zavoda i drugih institucija u Unsko-sanskom 

kantonu, gradonačelnike gradova i općinske načelnike općina sa područja Kantona, 

predstavnike boračkih organizacija/ udruženja/saveza sa područja Kantona i predstavnike 

udruženja sa prebivalištem van Kantona u gradovima/općinama Banja Luka, Prnjavor, Srbac, 

Prijedor, Bosanski Novi, Bosanska Dubica, Bosanska Gradiška i Laktaši, i sve druge 

zainteresirane subjekte i građane na: 

                                            JAVNU RASPRAVU 

o nacrtu Zakona o značajnim datumima, događajima i ličnostima u toku odbrambeno-

oslobodilačkog rata na području Unsko-sanskog kantona 

Javna rasprava o nacrtu Zakona o značajnim datumima, događajima i ličnostima u toku 

odbrambeno-oslobodilačkog rata na području Unsko-sanskog kantona održati će se dana 

20.04.2022. godine (srijeda) u Sali Skupštine Unsko-sanskog kantona, ulica Alije Đerzeleza 2, 

77000 Bihać sa početkom u 10 sati. 

Javnu raspravu provest će imenovana Radna grupa Ministarstva za pitanja boraca i 

ratnih vojnih invalida. 

    Dnevni red: 

1. Prezentacija nacrta Zakona o značajnim datumima, događajima i ličnostima u toku 

odbrambeno-oslobodilačkog rata na području Unsko-sanskog kantona. 

2. Pitanja, diskusije, odgovori i objašnjenja.   

Tekst nacrta Zakona o značajnim datumima, događajima i ličnostima u toku 

odbrambeno-oslobodilačkog rata na području Unsko-sanskog kantona dostupan je na uvid u 

prostorijama Ministarstva za pitanja boraca i ratnih vojnih invalida, ul. Vazduhoplovne grupe 

3 (zgrada „DOMA PILOTA“) 77 000 Bihać i web stranici Vlade Unsko-sanskog kantona: 

www.vladausk.ba stavka Ministarstvo za pitanje boraca i ratnih vojnih invalida. 

Učesnici Javne rasprave svoje primjedbe, prijedloge i sugestije mogu da dostave na 

Javnoj raspravi ili u pismenoj formi najkasnije 3 dana od okončanja iste, i to: 

1. Preporučeno, putem pošte, na adresu Ministarsto za pitanje boraca i ratnih vojnih 

invalida, Alije Đerzeleza 6, 77 000 Bihać, ili  

2. Putem e-maila: borci@vladausk.ba. 

 

http://www.vladausk.ba/


Nakon završetka Javne rasprave, Radna grupa Ministarstva za pitanje boraca i ratnih 

vojnih invalida će aktivnosti usmjeriti na sumiranje rezultata Javne rasprave i sačinjavanju 

izvještaja, te pripremanju teksta Prijedloga Zakona, uzimajući u obzir primjedbe, prijedloge i 

sugestije date tokom provedene Javne rasprave o nacrtu ovog Zakona, te isti uputiti u dalju 

zakonom utvrđenu proceduru.  

